
BOEKBESPREKINGS

SPYKMAN, G J . 1991. Spectacles. Biblical Perspectives on Christian Scholarship. 
Scientific Contributions of the PU for CHE, J2.7. Reprint.

Potchcfslroom : Potchcfslroom University for CHE. 89 p. RIO.

Resensent: L.F. Schulze (Dept. Dogmatologie en Ekklesiologie, PUCHO)

Gedurende 1983 bet prof. Gordon Spykman die PU vir CHO as gasdosent besoek. Die 
voordragte wat hy by daardie geleentheid gehou het, is in hierdie werkie saamgevat en 
in 1985 gepubliseer. In 1991 is dit herdruk.

Die boek is in populêr-wetenskaplike trant geskryf, lees maklik en is toeganklik vir 
almal wat in die belangrike saak van Christelike wetenskap belangstel.

Hoofstuk 1 dra die titel "Five Historic Views on Christian Scholarship”, waarin die 
outeur by H. R. Niebuhr se analise in Christ and Culture aansluit. Die vyf verskillende 
visies op die verhouding tussen godsdiens en kultuur (resp. Bybel en wetenskap) word 
getipeer en beskryf as dié van opposisie, akkom m odasie, dualism e, paradoks en 
reforma.sie. Spykman lewer grondige kritiek op die inherente dualisme van die eerste 
vier opvattings en sluit self by laasgenoemde model aan.

In "Four Contem porary Views on Christian Scholarship” (hfst. 2) word die huidige 
invloed van die Verligting en in besonder van Kant bespreek soos dit in die opvattings 
van compartmentalists, concordists, externalists en integralists na vore kom (hierdie 
term e lyk vreem d in ’n Afrikaanse baadjie, veral die laaste twee). Hy kies self vir 
laasgenoem de standpunt en bepleit ’n siening van wetenskap as ’n integrale geheel: 
'Those standing in this tradition call for the inner reformation not only of theology, but 
of philosophy as well and, all the other sciences:” Alle wetenskappe moet bevry word 
van "the stranglehold of alien ideologies and be restored as an avenue o f Kingdom 
service" (p. 9).

In hoofstuk 3, ”The Word of God", waarsku hy teen  ’n reduksie van die Woord van 
God tot óf Christus óf die Bybel óf die skepping en sê: ” ... Scripture itself points to 
realities beyond itself which it also identifies as Word of God - namely, G od’s Word for 
creation and his Word incarnate in Jesus Christ” (p. 11-12). Daarom pleit hy vir die 
opvatting van ’n ‘drievoudige Woord’ {three-fold Word). Die Woord van God is "like a 
triple variation on the same tune" (p. 12-13). Spykman verduidelik dit soos volg (p. 
13):

Scripture points to the one Word, the constant and abiding revelation of G od’s unchanging law 
for life in this world. That single Word manifests itself, however, in three forms or modes. Thus 
we arrive at the three fold Word of God.

Die skrywer meen dat hierdie opvatting ’n verdere konseptualisering van die ryk 
erfenis van die gereform eerde tradisie is, en dien om allerlei dualismes hok te slaan 
(bv. dié van algemene en besondere openbaring) en met onder andere ’n beroep op 
Matteus 4:4 begrond kan word. Op hierdie hoofstuk word later teruggekom.

The "Creation Order” (hfst. 4) word omskryf as "the permanent and normative environ
ment for m an’s life in the world” (p. 20) en vorm die grondslag vir alle wetenskap. 
Hoewel die gedagte van wetmatigheid ingebed lê in Spykman se aksent op die orde 
van die skepping (vgl. "his creational laws", p. 20, par. 2), mis ek tog die onderskeiding 
tussen wet en norm in hierdie hoofstuk. Spykman se stelling "(i)t is our calling to see 
to it that the structures of creation answer obediently to G od’s structures for  creation” 
(p. 20) impliseer dat ‘strukture’ normatief is. In die voigende paragraaf betoog hy dat 
ons (mense) "structurally" alles gemeenskaplik het omdat ons in die één wêreld leef 
wat aan God se "creational laws" onderworpe is. As die skeppingsorde wetmatig is, 
word ons roeping, soos in die vorige paragraaf beskryf, problematics. Dit toon dat sy 
onderskeiding tussen strukture van en vir die skepping nie duidelik genoeg aan die 
leser oorgedra word nie. D aarenteen is sy voigende belangrike onderskeiding, naamlik 
dié tussen struktuur en rigting, duidelik en ter sake.

Spykman se vertrekpunte (p. 21-22) is Bybels verantwoord: dat God uit niks geskep 
het, dat die skepping oorspronklik goed was maar nou onder die gevolge van die sonde 
ly en dat die mens kernopdragte ontvang het waaraan in die loop van die geskiedenis 
verskillende gestaltes gegee is. Die opdragte aan die mens en die historiese vergestal- 
tings daarvan word in die res van die hoofstuk breer uitgewerk.

Hoofstuk 5 is getitel ”A Model of Man". Die skrywer toon oortuigend aan dat die 
selfkennis van die mens vandag vaag is; dat die mens in ’n identiteitskrisis verkeer as 
gevolg van uiteenlopende mensbeskouings (p. 32-34). In sy rekonstruksie van die regte 
mensopvatting word vier Bybelse riglyne as uitgangspunte geneem: die mens as religi- 
euse wese; die mens as beeld van God; die mens in die amp en laastens die "make-up” 
van die mens (liggaam/siel).

In hierdie hoofstuk word behartigenswaardige dinge gesê. H ier ontstaan egter ook 
vrae. Die eerste vraag is of die skrywer in sy bespreking van die mens as beeld van 
God nie tog deur die moderne funksionalistiese mensopvatting beinvloed is nie. Ons 
tyd het ’n afkeer van die metafiese en ontologiese denke as ’n verbygegane (Griekse) 
fase in die Westerse kultuur. lets van die moderne denkklimaat word reeds duidelik in 
die opskrif waar oor die mens as beeld gehandel word: die mense is "Imagers of God" 
(p. 36). Verder word die "imagery of man as image of God" soos volg omskryf: "We are 
to be G od’s representative in the creation. God concretizes his presence by assigning

us to our posts" (p. 37). (Tussen hakies: dit klop met die 1983-vertaling van Genesis 
1:26: "Korn Ons maak die mens as ons verteenwoordiger, ons beeld Twee para- 
grawe verder word dit kategories gestel: "The image of God in man should, therefore, 
not be thought of as some onlic quality in m an  which corresponds to a similar ontic 
quality in God" (p. 37 - my kursivering). Die afwysing van die ontiese en die keuse vir 
’n relasionele beskouing (naas die funksionele) word nogeens duidelik gestel:

We discover what imaging God means by looking outside ourselves. It too is a referential idea.
It speaks of a living set of relationships ... From this it is clear that the imago Dei should not be 
construed as a static entity which we share with God, but as dynamic interaction between 
covenantal partners  ... Accordingly m ore vocational and functional concepts are preferable 
(eerstc kursivering myne).

Bogenoemde opvatting konfronteer ons met ’n hele aantal teologiese probleme. By 
wyse van kritiese opmerkings word dit tot drie ooglopende besware beperk.

* Die handeling om God a f te beeld kom nêrens ten opsigte van die mens in die 
Bybel voor nie. Die mens is dus nie (funksioneel) imager (afbeelder, verbeelder, 
w eerkaatser) van God nie m aar is beeld (gelykenis) van G od (Gen. 1:26,27; 5:1; 
9:6; 1 Kor. 11:7; Jak. 3:9).

* Die verskyning van klein Set kan lig op ons probleem werp. Ons lees dat Adam, 
toe hy 130 jaa r oud was "’n seun verwek (het) na sy gelykenis, na sy ewebeeld, en 
hom Set genoem" het (Gen. 5:3). Hier gebruik die skrywer van Genesis dieselfde 
twee woorde as in G enesis 1:26 en ruil net die voorsetsels by die woorde om. 
D aarm ee word nie gesê dat Set die ‘verteenw oordiger’ van sy pa was of dinge 
namens sy pa gedoen het nie maar bloot dat hy sy pa se seun was (vader-kind- 
verhouding) en dat hy as kind soos sy pa  gelyk het.

* Die formulering van dit wat ons glo, beklemtoon in navolging van die Skrif net die 
‘ontiese’ kwaliteite van die mens en die ‘relasionele’ wat daarm ee verbind is: "Hy 
het hom volgens sy beeld en gelykenis gemaak en gevorm, dit wil sê goed, regver- 
dig en heilig, sodat hy met sy wil in alles met die wil van G od kon ooreenstem" 
(art. 14 NGB); "God het die mens goed en na sy ewebeeld geskep. Dit beteken: 
in ware geregtigheid en heiligheid, sodat hy God, sy Skepper, reg kon ken, Hom 
van harte kon liefhê en saam met Hom in die ewige saligheid kon lewe om Hom te 
loof en te prys" (HK Son. 3, antw. 6); "Die mens is van die begin af na die beeld 
van God geskep. Verstandelik was hy toegerus met ware en heilsame kennis van 
sy Skepper en van geestelike sake. In sy wil en hart was hy m et geregtigheid 
toegerus, en sy hele gesindheid was suiwer. Hy was dus volkome heilig" (Dordtse 
Leerreels 3 /4 , 1). So weerklink in die formulering van die inhoud van ons geloof 
die ‘ontiese’ kwaliteite van kennis, geregtigheid en heiligheid (kyk Ef. 4:24, Kol. 
3:10, 2 Kor. 3:18) en die Vader-kindverhouding wat daarm ee gepaard gaan (iets 
wat in die "dynamic interaction between covenantal partners” bloot herstel is). 
Opmerklik is dat ons belydenis nêrens die funksionele noem nie. Natuurlik kan, in

die gees van die tyd, die ‘ontologiese’ formulering van die belydenissiirifte van die 
16de en 17de eeu as ‘oudmodies’ afwys word. M aar dan moet daar minstens ’n 
fundering gebied word op grond waarvan die mens ná die sondeval weer in ’n ver- 
bondsverhouding met God opgeneem is (vgl. D eut 14:1) en waarom hy oor die 
skepping kon heers (Gen. 1:27).

’n Tweede vraag is of die skrywer se vrees vir ’n dualistiese mensbeskouing hem nie tot 
die ander uiterste van ’n monistiese beskouing bring nie. Die anti-duaiistiese mensbe
skouing was reeds in die ja re  vyftig in sekere kringe van vrygem aaktes (bv. by B. 
Telder) in omloop en is niks nuuts nie. Die uitsluitlike aksent op die mens as eenheid 
van liggaam en siel kan op sy beurt óók nie aan al die Skrifgegewens reg doen nie (bv. 
Matt. 10:28; Luk. 23:43; Op. 6:9).

In hoofstuk ses kom Bybelse herm eneutiek ter sprake. Spykman se aansluiting by die 
gereformeerde konfessies se siening van die aard van die Skrifgesag en sy pleidooi vir 
’n konfessionele hermeneutiek as teëgif teen moralisme, kan beaam word.

Die laaste hoofstuk bevat insiggewende rigtingwysers vir akademiese inrigtings (bv. ten 
opsigte van onderrig en navorsing).

My grootste beswaar lê by Spykman se siening van die "drievoudige Woord" van God 
(vgl. hfst. 3). Ek meen dat die gelykstelling van Woord en openharing ten grondslag aan 
die visie lê. Die gelykstelling word telkens in sy betoog sigbaar, byvoorbeeid wanneer 
hy van die Hervormers opmerk: "They did not mean that only Scripture is the Word 
(revelation) of God" (p. 11), en as hy later (p. 13) die "one Word" omskryf as "the 
constant and abiding revelation of G od’s unchanging law for life ..." (my kursivering). 
Soms word skepping en Woord onderskei: "God’s word for creation" (p. 11-12); soms 
word die begrippe geïdentifiseer en word die skepping ’n gestalte van die Woord: "In 
each case the Word of God suffers a severe reduction, being reduced to either Christ 
or the Bible or creation" (p. 12).

Die eksegetiese begronding van die ‘drievoudige’ Woord met behulp van Matteus 4:4 
is onoortuigend. Ook sy beroep op artikel 2 NGB kan nie gehandhaaf word nie. Hy sê 
dat daar gepraat word van "‘two Books’: the most elegant book of nature ... and the 
Book of the prophets and apostles" (p. 12). Die artikel praat egter van twee middele 
waardeur ons God ken: "Ten eerste deur middel van die skepping ...". Die skepping 
word dan metafories as boek omskryf: "Dit is immers voor ons oe soos ’n mooi boek ..." 
Dan volg die duideliker openbaring - nou ’n letterlike boek: "Ten tweede maak Hy 
Horn deur sy heilige en G oddelike Woord nog duideliker en meer volkome aan ons 
bekend Die artikel onderskei dus duidelik tussen skepping en Skrif as twee open- 
baringsmiddele. Dit blyk dat ’n mens slegs deur verwarring van metafoor en realiteit 
(vgl. ook Christus as "Woord" van God) by ’n drievoudige opvatting van die Woord kan 
uitkom. ’

My eksem plaar van Spykman se Spectacles is nie baie stewig gebind nie, bevat ’n 
duplikaat van bladsye 25 en 26 en is soms dof afgedruk en moeilik leesbaar (bv. p. 40).

Die boek word aanbeveel om oor die Christelike wetenskap te besin - ’n besinning wat 
moet lei tot die besef dat ons as gelowige wetenskaplikes m ekaar nodig bet en dat 
verskillende aksente deur gesprek uitgestryk moet word. Ons kan dit eenvoudig nie 
bekostig dat verskillende aksentuerings ons van mekaar vervreem nie.

W OLTERS, A.M. 1991. Die skepping herwin. Bybelse grondsiae vir ’n reformatoriese
lewensbeskouing.

Polchcfstroom : Instituui vir Reformatoriese Studies. 98 bl. Prys: R15.

Resensent: B. Duvenage (Gereformeerde Kerk Sasolburg-Grootfontein)

Hierdie pubiikasie is ’n vertaling van die in reformatoriese kringe bekende skrywer, A. 
Wolters se geskrif Creation Regained. Die subtitel Byhelse grondsiae vir ’n reformatorie
se lewensbeskouing, gee egter ’n meer omvattende beskrywing van die inhoud.

In die eerste afdeling toon die skrywer aan dat elke mens 'n lewen.sbeskouing het wat 
deur verskillende faktore beinvloed word. Vir die Christen speel die Bybel ’n beslis- 
sende rol in die vorming van sy lewensbeskouing. Hy toon egter ook aan hoe ’n le
wensbeskouing die basis vorm vir die beoefening van die verskillende wetenskappe, 
waaronder teologie en filosofie.

In afdeling 2 beskryf Wolters hoe die Christen op grond van die Bybel na die skepping 
moet kyk om vaste patrone of strukture asook vaste wette wat die aard van die geskape 
dinge bepaal te ontdek.

Dit is vir W olters belangrik om in te sien dat God sy woord ook ten opsigte van die 
skepping gegee het en wel in die vorm van wette en norme. Daarby het die skepping 
nieteen.staande die sondeval bly voortbestaan. In navolging van Calvyn (en dit is jam 
mer dat die skrywer nie ook Stoker hierby noem nie) is dit belangrik om die "orde van 
die skepping" (47) voorop te stel - ’n feit wat impliseer dat die goeie orde wat God 
geskape het ook na die sondeval bly voortbestaan in die norme en wette wat hy vir die 
geskape dinge of skepsels gegee het. Dit is juis belangrik vir sy fundamentele stelling 
wat in hierdie geskrif gemaak word naamlik dat daar onderskei moet word tussen 
struktuur en rigting m aar dat hierdie twee sake nie geskei moet word nie (48). Immers 
"die struktuur van die dinge kan nooit volkome uitgewis word deur ’n (verkeerde) 
rigting nie" (49).

Die rigting het dan juis te doen met die invloed van die sonde in die skepping want nou 

kan enigiets gerig wees of in gehoorsaamheid aan God óf in ongehoorsaamheid. En 
hierdie gehoorsaamheid of ongehoorsaamheid raalc nie net mense nie, m aar ook alle 
sake waarby die mens betrokke is soos tegnologie, ku itu rele  aktiw iteite , kuns, 
seksualiteit ensovoorts (48).

In die 4de afdeling behandel die skrywer die verlossing in Christus en hier bring by 
veral die begrip koninkryk van God ter sprake - ’n begrip wat juis te doen het met die 
op God gerigte benadering, want die Bybelse lewensbeskouing "erken dat daar ’n werk- 
like stryd woed tussen God en sy teenstander, en wel cm die beheer van die skepping"
(71).

In die laaste afdeling gebruik die skrywer hierdie onderskeid tussen struktuur en 
rigting om verskillende praktiese implikasies te benadruk. Hy handel dan oor maat- 
skaplike vernuwing, persooniike vernuwing, seksualiteit en dans.

Hierdie werkie het besondere m eriete omdat dit die bekende onderskeidings in die 
Wysbegeerte op ’n Bybelse grondslag beredeneer met baie verwysings na die Bybei. 
Prakties word die betekenis van die basiese elem ente van ’n C hristelike lewens
beskouing in sy werking ook gepas geillustreer - ’n pluspunt van die benaderingswyse.

’n Verdere verdienstelike aspek van die publikasie is die eenvoudige trant waarin dit 
geskryf is - 'n aspek wat dit toeganklik maak vir iesers oor ’n wye gebied. Nie alleen 
studente sal hierby baat vind nie, maar ook onderwysers en ouers.

Ten slotte moet ons melding maak van die goeie vertaling van prof. P.D. van der Walt 
asook die netjiese druk- en bindwerk,

Ons kan die publikasie van harte aanbeveel by mense wat graag wil leer om selfstandig 
te dink en beslissings oor aktuele sake te neem.

VAN DER WALT, B J. 1992. Venster o p  die werlikheid. 
Pmchefstroom : IR S/PU  vir CHO. 556 p. Frys: R50,00.

Resensent: Kobus Smit (Departement Filosofie, UOVS.)

Bennie van der Walt het waarskynlik m eer gedoen as enig iemand anders in Suider- 
Afrika vir die uitbouing van die reformatoriese lewens- en wêreldbeskouing. Venster 
op die werklikheid is die mees resente produk van volgehoue navorsing op hierdie 
terrein, en kan getipeer word as ’n distillaat van die resultate uit die reformatoriese 
denkwêreld. Teologiese en filosofiese wydbelesenheid spreek uit die werk in sy geheel 
en die wens wat Van der Walt uit.spreek dat hierdie boek talle inspirerende perspektie-

we vir sy lesers sal oopmaak, sal sonder twyfel bewaarheid word. Hy skryf bowendien 
in ’n taal en styl wat vir ’n bree publiek toeganklik is: wanneer dit kom by tegniese filo- 
sofiese taa l is hy d isk ree t en gebruik  hy m eesal term e wat in ’n wyer verband 
verstaanbaar sal wees. Die styl waarin die laaste hoofstuk oor Christelike wetenskaps- 
beoefening aangebied word, kan dien as model vir enige filosofiese inleiding.

In hierdie werk probeer Van der Walt om vir die student ’n brug te slaan tussen sy 
religieuse lewe en lewensbeskouing aan die een kant en lewensbeskouing en filosofie 
aan die ander kant. Implisiet het dit dan ook betekenis vir wetenskapsbeoefening in 
die algemeen. Die klem op die lewensbeskoulike is in ooreenstemming met die klem 
daarop in die wetenskapfilosofiese debat wat aan die gang is.

Die boek is geskryf spesifiek vir die ‘groen’ eerstejaars in filosofie en bestaan uit 
dertien hoofstukke wat bedoel is om binne 14 weke afgehandel te word. Na ’n inlei- 
dende hoofstuk volg ’n ontleding van wat ’n lewensvisie (die term wat hy verkies) is 
(hoofstukke 1 en 2) dan ’n hoofstuk oor God se openbaring en in hoofstuk 4 word die 
reform atoriese visie m et ander lewensvisies vergelyk en die tw eeterreineleer skerp- 
krities ontleed. Hoofstuk 5 bied ’n Skrifmatige kosmologie en verwys ook na die New 
/4ge-beweging en na die rol van etiek in die w etenskap. In hoofstuk 6 is daar ’n ' 
Skrifmatige kultuurfilosofie en in hoofstuk 7 ’n antropologie terwyl hoofstuk 8 gewy 
word aan mens, gesag en samelewing. Die reformatoriese samelewingsleer word ver
gelyk met ander samelewingsvisies in hoofstuk 9. Hoofstuk 10 gaan oor die kardinale 
probleem  van ideologie. Die volgende hoofstuk bied analises van vriendskap, die 
huwelik, skool en die bedryf en hoofstuk 12 bevat analises van die kerk, die staat en die 
universiteit. H oofstuk 14 bring die student dan uiteindelik  by die probleem  van 
Christelike wetenskapsbeoefening.

Verder moet vermeld word dat daar by elke hoofstuk ook ’n afdeling is vir ’n praktiese 
klas. H ierdie praktiese klasse is bedoel om tekste te lees en te interpreteer, om die 
oriënterende teorie toe te pas in die bespreking van aktuele probleme en om basiese 
vaardighede in wetenskapsbeoefening in te oefen.

Venster op die werklikheid het een baie besondere eienskap: dis ’n boek uit Afrika vir 
Afrika. A frika-C hristene sal met hierdie werk kan identifiseer. Telkens word die 
ideale wat voortspruit uit die reformatoriese lewensvisie gekontekstualiseer vir hierdie 
kontinent. In hoofstuk 4 word byvoorbeeld geworstel met die dualistiese Christendom 
van Afrika. W at bepleit word is ’n integrale visie waarin die koninkryk van God ’n 
sentrale perspektief is. In hoofstuk 8 is daar ’n baie deeglike analise van Afrika- 
sosialisme.

Besondere hoogtepunte

Die beskrywing van ’n lewensvisie (pp. 29-31, 40-41) is glashelder en ’n sleutel tot die 
res van die werk. Tereg beklemtoon hy ook die feit dat die lewensvisie nie m aar net ’n

brug is van die geloof na die breë lewe nie, maar dat iewensvisie oolc die medium is 
w aardeur ons daagliicse ervaring ons geloof lean bevestig/bevraagteicen/itorrigeer 
(p. 34).

Die ontleding van die openbaringsidee in hoofstuic 3 is ’n moet vir die ontleding van die 
reformatoriese iewensvisie. Hy onderskei veral tussen Skeppings-, Woord- en Gein- 
karneerde openbaring en verwerp, in ooreenstemming met sy kritiek op die tweeterrei- 
neieer, die onderskeiding tussen algemene en be.sondere openbaring. ’n Problematiese 
opmerking kom egter op p. 53 voor:

Ciod sc oorspronklike openbaring is dié in die skepping ... Na die sondcval gaan hierdie 
openbaring voori. Daar is na die val niks met God se openbaring verkcerd nie. Dit is die mens 
wat dit verdring en vcrvang (vgl. Rom. 11:18-23).

Wat dan van Genesis 3:17 en Romeine 8:20-23?

Baie verhelderend is die klem op die twee herm eneutiese spirale (pp. 58, 66); die 
tweegesprek tussen Iewensvisie en werklikheid en dié tussen Iewensvisie en open
baring. Albei siyp die Iewensvisie. Van belang is ook die 14 hermeneutiese reels (pp. 
62-64) wat vir ’n student in die reformatoriese filosofie onontbeerlik is.

Die oorheersende belewing by die deurlees van hierdie boek is een van solidariteit op 
grond van ’n gemeenskaplike Iewensvisie. Neem byvoorbeeld die skrywer se opsom- 
ming van die gemeenskaplike trekke van ’n reformatoriese Iewensvisie:

- die radikale onderskeid tussen God en skepping;

- die onderskeid hemel en aarde;

- die onderskeid skeppingsordeninge en wat daaraan onderw orpe is (wet- 
subjeksy);

- die onderskeiding van onherleibare modaliieite;

- die verskillende fases in die ontw ikkeling van die skepping (m enslike 
kultuurarbeid) en

- die onderskeiding tussen struktuur en rigting (pp. 84-88).

’n Uitstekende tipering van die tweeterreineleer vind ’n mens in hoofstuk 4 (pp. 89-102) 
en die bespreking net daarna van die probleem van Christensportman te wees (vir ’n 
praktiese klas), bring die hele problematiek onmiddellik tuis. Hier bet mens inderdaad 
met kardinale bevrydende perspektiewe te doen.

Die afdeling oor normatiwiteit word voorafgegaan deur die vraag na wat normaal is. 
Om eers hierdie vraag aan die orde te stel, werk uitstekend! Op dié wyse kan die 
heersende relativistiese moraal effektief bevraagteken word: Is dit wat as normaal 
deurgaan normatief? Die ontleding van norme as "feilbare antwoorde op God se wet"

is ’n keurige tipering. In term e van die Skrif word dan ook tereg onderskei tussen 
(iestydse vorm en blywende norm\

In hoofstuk 6 word die geinflasioneerde verwagting van die eliek in ’n tyd waarin daar 
nie veel ruimte vir religie is nie geteken, en word die sinkern van die etiese gevind in 
trou of betroubaarheid (p. 167).

Etiese verhoudinge is dus verhoudinge waar die onderlinge be troubaarheid  of wedersydse 
vcrtroue prominent is. Die etiese norm sal dan wees dat ons getrou, Ípjaal, eertik, ensovoorts in 
ons menseverhoudingc moel wees (p. 167).

Die etiek word op grond van iiierdie terreinbeperking teruggesny tot reëie proporsie. 
Die ou vraag ontstaan egter: wat van die nie-menslike skepping? Is daar ’n etiese 
relasie m oontlik tot diere en plante, tot ’n habitat, ’n w etenskap en ’n m otor? In 
hoofstuk 6 (oor kultuur) is daar pragtige stof vir die uitwerk van ’n ekologiese etiek 
(veral pp. 180-189).

Een van die sinvolste afdeiings in die boek is die vergeiyking van die tradisionele 
Afrikakultuur en die moderne Westerse kultuur. Hier is dit veral die ontleding van die 
holistiese religieuse oriëntasie van die tradisionele A frikakultuur en die dualistiese 
religieuse belewing van die Westerling wat tot nadenke stem. Ook die karakterisering 
van die kommunalistiese en indiwidualistiese lewenstyle is briljant. Dit is hierdie stof 
wat oortuigend bevestig dat die skrywer van Afrika is, krities-solidêr: vir die uitbouing 
van gem eenskaplike waardes en ’n Suid-Afrikaanse nasieskap is dit essensieel. ’n 
Frase soos the "loniless and homelessness of individualism" (Taylor) iaat ’n mens weer 
nadink oor die ‘w aardes’ van die W esterse kultuur (p. 255). Ons het inderdaad ’n 
behoefte aan ’n m eer kommunale mentaliteit as ons enigsins ’n Suid-Afrikaanse nasie
skap op die been wil bring. Tragies genoeg is die oerw aarheid van Afrika dat ons 
mense is dear mense (umntu ngumntu ngabantu) nog lank nie deel van ons mentaliteit 
en lewenstyl nie, terwyl ’n mens dit sou beskou as oer-Christelike deugde.

Die reg op verset is vir baie lank in C alvinistiese kringe sodanig gekwalifiseerd 
gehanteer, dat daar prakties geen moontlikheid vir so ’n reg bestaan nie. In Vensterop 
die werkliklieid kry ’n mens ook hier die indruk dat dit werklik ’n venster op die 
werkliklieid bied (p. 243 e.v.). (Vgl. pp. 453-467.)

Die strukturele pluralisme wat Van der Walt uitspel, val sekerlik vreemd op die oor 
van ’n A frikasosialis, m aar is vir toekom stige staatkundige ontw ikkeling van die 
grootste belang (289 e.v.). ’n Topswaar staatstruktuur wat oral mag inmeng in ‘algeme- 
ne belang’ dreig deurentyd om werklikheid te word.

Verdere temas waaroor hierdie publikasie sinvolle stof bied is onder andere: struktu
rele geweld, politiek in die politieklose kerk, vereistes vir ’n nuwe grondwet, die wese 
van die universiteit, die aard van wetenskapsbeoefening, ensovoorts.

Krítiese aantekeninge

Natuurlik is daar enkele punte van kritiek teen Venster op die werklikheid. Ek noem 
enkele hiervan:

Dit is jam mer dat die orientering in hoofstuk 1 spesifiek gerig is op studente van die 
PU vir CHO en dat duur ruimte gemors is op algemene inligting wat goedkoper in ’n 
studiegids aan studente verskaf kon word.

Die skrywer vermeld onder andere drie werke wat ’n mens as standaardinleidings oor 
die problematiek reformatoriese religie/lewensbeskouing/filosofie/wetenskapbeoefe- 
ning sou beskou, naamlik dié van Wolters, Spykman en Walsh & Middleton. Dit is dan 
ook hierdie bronne wat ’n mens se beoordeling van Verviters op die werklikheid bepaal.

Hierdie standaardinleidings is kort en bevatlik. Gestel dat Van der Walt se publikasie 
van 550 bladsye gekondenseer kon word tot 200 bladsye, sou dit diens kon doen in ’n 
veel wyer verband. Hierdie werk het immers veel meer te bied as enige van die ander, 
m aar die wydlopigheid en herhalings ontsier die geheel. Dat baie van die opstelle 
bymekaar gebring moes word in een publikasie, is vanselfsprekend, maar daar is baie 
wat maar gelaat kon word.

Ek is nie seker of ek die bedoeling goed begryp nie, maar om te beweer dat die wet ’n 
derde realiteit naas God en skepping verteenwoordig, oortuig my nie, D aar word 
gesê; "Die wet is naas God en die kosmos ’n aparte realiteit" en ’n paar reels verder; 
"Dit is belangrik om daarop te let dat God sy wil vir die dinge in die dinge openbaar" 
(p. 130). Dis geen probleem om te aanvaar dat die wette God %t gekonkretiseerde skep- 
pingswil is nie, maar word wette dan ’n ‘aparte realiteit’? W anneer daar dan op voort- 
gebou word deur die verwerping van die wet as ‘grens’ tussen God en kosmos, sê hy;

Die grcnsgcdagte ... skcp nog te veel die idee dat ruimtelike maalslawwe (lets kreatuurliks) ook 
op God en die wet van loepa,ssing gemaak word, sodat die wet as lets tussen God daarbo en die 
kosmos bencde gesien word (p. 131).

Die sensitiwiteit gaan hier te ver. Hoe anders verduidelik ’n mens wet-subjek as om te 
verwys na God die Wetgeweer bo die wet en die wetsonderhorige skepsel onder die 
wet? Hoe anders kan God hom aan die mens openbaar as in kreatuurlike (antropo- 
morfiese) terme?

Teen die agtergrond van die duidelike taal en styl van die skrywer, vind ek die onder- 
skeiding tussen dingwette, objekswette, struktuurwette, gepositiveerde wette en norme 
en /o f beginsels meer problem aties (pp. 132-134). Kan ’n mens nie m aar eenvoudig 
praat van strukturele, modale en gepositiveerde wette (naas die religieuse wet van 
God) nie? Die onderskeidinge word tog geimpliseer? Dat daar ’n tradisie verreken is 
in die gekose terme, is vanselfsprekend, m aar dit kan duideliker geformuleer word as 
wat dit op die oomblik daar staan.

Die kommentaar op die antroposentriese siening van die skepping (ook by Berkouwer 
te vinde) noem van der Wait ’n blinde kol in die reformatoriese lewensbeskouing. Ook 
vir my is respek (ek sou sê liefde) vir die piante- en diereryk vanselfsprekend, maar dit 
sluit nie uit dat die skepping antroposentries van aard is nie. Antroposentrisiteit is iets 
anders as antroposentrism e as verabsolutering. Die sentrale plek van die mens blyk 
myns insiens veral uit die val en die verlossing/voieinding (weer eens G en. 3:17 en 
Rom. 8:20-22).

By die deurlees van die gedeelte oor geslagtelikheid moes ek aflei dat daar vir die 
skrywer geen gesag.sverhouding binne die hiuwelik bestaan nie, dat hoofskap dieselfde 
beteken as baasskap (p. 237). M aar dan ontglip die betekenis van die metafoor van 
hoof en liggaam, Christus en sy kerk in Efesiërs 5 my. Waarom beteken lei (in liefde) 
en regeer vir iiom dieselfde? (Vgl. ook p. 378.)

Ten opsigte van die struktuuranalise van die bedryf val dit op dat arbeidsverskaffing ’n 
m eer sentrale plek kry as die vervaardiging van goedere en die lewer van dienste. Is 
dit ’n prinsipiele keuse?

Ook by die struktuuranalise van die universiteit val dit op dat die demokratiseringside- 
aal die gesagstrukture laat vervaag. "Hiërargiese amps- en gesaguitoefening pas myns 
insiens dus net so min by die universiteit as in die huwelik ... ’n horisontale vorm van 
gesag tussen wetenskaplike vakmeester en wetenskaplike vakleerling is meer gepas as 
’n vertikale” (p. 87). Inspraak is belangrik, maar die ondervinding van die studente- 
rewolusie is te vars in die geheue om entoesiasme op te wek oor hierdie soort ‘mags- 
deling’. Dit bly ’n vraag of mens die ‘betoogkultuur’ van studente in derdewêreldlande 
kan neutraliseer met allerlei inspraak. Die ondervinding in die RSA beloof op hierdie 
stadium nie veel nie.

D aar is heelwat foute in die teks en die ontwerp vir die voorblad kan die boek effektief 
kelder. Die drukkersduiwel sorg soms vir pret (m aar raak soms regtig diabolies!): 
vergelyk "verotte koeie" (p. 152) en Christus se "allerlaagste preke" (p. 119).

Hierdie kritiese opmerkings getuig miskien meer van smaakverskille as van egte prinsi
piele verskille. Venster op die werklikheid, dit is my oortuiging, gaan veel bydra in die 
uitbouing van die reformatoriese lewensvisie. Dit is ’n werk wat ’n mens weer en weer 
sal raadpleeg. En natuurlik, veel meer as groen eerstejaars gaan dit gebruik.

HUUSSEN, Jr. A H. & VELTKAMP-VISSER, S.BJ. 1991. Dagboelc en brieven van Mewis 
Jans BaJcker 0764-1824). Een Friese zendeling aan de zuidpunt van Afrika. 

Amsterdam : Suid-Afrikaansc Instiluut. 336 pp. Indcks, gcillustrecr. Prys f.45.

Resensent; C. de Jong (Pretoria)

Mewis Jans Baklcer is in 1764 in die Friese seemansdorp Makkum gebore en 60 jaar 
later (1864) op Stellenbosch oorlede. Hy het gevorder tot opperstuurman op die skip 
Het Vertrouwen van die Vereenigde Oost-lndische Compagnie (VOC). Het Vertrou- 
wen is op haar terugreis van Batavia na Nederland in Augustus 1795 deur die Britte in 
Simonsbaai in beslag geneem . Die Britte het in dié jaar naamlik die Kaapkolonie 
beset weens die ooriog teen Nederland. Hulle het die opvarendes van die VOC-skip 
egter nie geïnterneer nie en vrye beweging is toegestaan. Bakker en twee medeskepe- 
linge het onder invloed van die pietistiese, sendinggesinde opwekkingsbeweging in 
Kaapstad gekom. Hy word in 1798 sendeling onder die gekleurde slawe op Stellen
bosch, hou ‘oefeninge’ vir hulle op Sondagoggende en open spoedig ’n slaweskool om 
nie slegs godsdiensonderwys nie maar ook ander onderwys te gee. Hy tree in diens van 
die Zuid-Afrikaansche Zendeling Genootschap (ZA G ) wat in 1799 gestig is in same- 
werking met die London Missionary Society (LMS) en die N ederlandsche Zending 
Genootschap (NZG) in Rotterdam gestig is. Hy gaan in 1800 weer na Europa en word 
deur die N G Z in N ederland en die LMS georden; laasgenoemde gee horn die be- 
voegdheid om die sakram ente aan sy bekeerlinge te bedien. Terug in Stellenbosch 
tree hy in diens van die Stellenbossche Medewerkende Genootschap (SMG) wat horn 
in 1801 van die ZAG afgeskei het.

Sy vrou en dogter het horn trou in sy slaweskool bygestaan. Hy het in Stellenbosch bly 
woon, in 1824 afgetree en is spoedig daarna oorlede. Mewis Jans Bakker is beproef 
deur slegte gesondheid en veelvuldige siekte, asook deur die oorlyde van drie 
eggenotes, verlies van huis en boedel deur brand en geringe inkomste, maar het steeds 
sy geloof behou.

’n Boek met Bakker se persoonlike aantekeninge oor die jare 1807-1811 asook 27 brie- 
we het bewaar gebly. Professor A.H. Huijssen van Groningen het die dokumente 
teruggevind in die Provinsiale Argief in Leeuwarden en .saam met mevrou S.B.J. Velt- 
kamp-Visser van ’n lewensbeskrywing van Bakker voorsien en gepubliseer.

Die biografie van Bakker beslaan die eerste gedeelte van die publikasie (p. 17-111), 
die dagboek p. 116-240, en die briewe p. 243-302. Persoonlike herinneringe aan 
sendelinge in Suid-Afrika is skaarser as private geskrifte van reisigers; daarom is die 
publisering van Bakker se dokumente baie welkom. Sy ‘dagboek’ bevat egter nie daag- 
likse inskrywings nie, m aar het eerder die aard van bespiegelings oor sy gemoeds- 
toestand en oor persone en voorvalle waarmee hy in aanraking kom. Die dagboek, is 
soos sy briewe, vol Bybeltekste.

Die leser leer Bakker uit sy dokumente ken as ’n sagmoedige, nederige man met ’n 
sterk sendingbesef - iem and wat algem ene sim patie en w aardering ontvang het. 
Bakker het waardering ontvang van die direkteure van sendinggenootskappe en selfs 
van ds. Borcherds en sy kerkraad in Stellenbosch, hoewel di-; predikant en kerkraad 
Bakker se godsdiensoefening op Sondagoggende en sy voorneme om bekeerde slawe 
self te doop om verstaanbare redes afgekeur het: hulle het die LMS se magtiging aan 
Bakker om die sakramente aan sy bekeerlinge te bedien, nie aanvaar nie. Bakker wou 
sy bekeerlinge doop, m aar daar is geen gegewens wat daarop dui dat hy ook die 
Nagmaal wou bedien  nie; dus het hy blykbaar daarvan afgesien. In 1770 is die 
verkoop van gedoopte slawe deur die VOC verbied. Dit was ’n groot belemmering vir 
slawe-eienaars en daarom het Bakker van doopbediening afgesien totdat die verbod in 
1812 opgehef is. Na jarelange briefwisseling het die Britse goewerneur Bakker egter in 
1820 gemagtig om te doop en ds. Borcherds en sy kerkraad het hulle daarby neergelê.

Enkele situasies in Bakker se lewe sal waarskynlik vreemd aandoen in ons tyd. Hy het 
slawe as huispersoneel gehad en was geen uitgesproke voorstander van die afskaffing 
van slawerny nie - moontlik vanwee die feit dat slawerny in sowel die Ou Testament as 
die Nuwe Testam ent as ’n gegewe aanvaar word. Hy het vir sy godsdiensoefeninge en 
slawe-onderwys blykbaar goeie medewerking van slawe-eienaars ondervind. So ook 
het hy min verset teen die doop van slawe ondervind - ’n feit wat in skerp teenstelling 
staan to t die situasie in W es-Indie: daar het talle plantasiebestuurders sendelinge 
verbied om slawe te onderrig en te doop. Bakker se ervaring bevestig die mening van 
historici dat die slawepraktyk in die Kaapkolonie oor die algemeen milder van aard 
was as die slawepraktyk op plantasies in Wes-Indie en Noord-Amerika, waar die vroeg- 
kapitalistiese winsstrewe intenser as in die Kaaplandse samelewing was.

Verder val dit op dat ondanks die oorlog tussen Groot-Brittanje en Nederland (1795- 
1813) die verkeer tussen sendelinge en sendingvriende in albei lande vry was en 
hartlike samewerking tussen die LMS en NZG bestaan het.

Bakker se dogter letje is getroud met die sendeling Bastiaan Tromp (1771-1838) wat as 
persoon en sendeling ’n groot teenstelling met Bakker was. Hy was toegewyd en 
gelowig, m aar eiesinnig en onstandvastig. Geen sendinggenootskap wou hom in diens 
hou nie en die SMG het Bakker se versoek om Tromp in 1824 as sy opvolger as sende
ling te benoem, afgewys en Erasmus Smit, en na dié se ontslag in 1829 Paulus Luckhoff 
as opvolger benoem.

Terwille van meer begrip vir Tromp wys die twee redakteurs op die besonder moeilike 
omstandighede w aaronder sendelinge in die binneland moes leef en werk, en op die 
feit dat amper almal na enkele jare na ’n makliker pos verskuif het (p. 97). Huijssen en 
Veltkamp-Visser het daarin geslaag om ’n goed versorgde, waardevolle boek oor die 
kerk- en kultuurgeskiedenis van Suid-Afrika te laat verskyn.

’n Uitvoeriger oorsig van die inhoud daarvan is gepubliseer in Zuid-Afrika, maandblad 
uitgegee deur die Zuid-Afrikaansche Stichting M oederland (ZASM) te Amsterdam 
(Januarie 1992, p. 18-19).

Boekbekendstelling

VAN T  SPUKER, W. red. 1991. Calvin. Erbe und Auftrag. Festschrift fiir Wilhelm 
Neuser zu seinem 65 Geburtstag.

Kampcn ; Kok. Pharos Publishing House. 430 p. Prys : Onvermcld

Hierdie feesbundel dra danic en eriienning oor aan prof. Wilhelm Neuser van Munster 
wat op 13 Junie 1991 sy 65ste verjaarsdag gevier het. Die motief om Neuser te huldig, 
ontspring uit waardering vir sy inisiatief om internasionale kongresse vir Calvynnavor- 
sing te loods en sodoende nuwe teologiese kennis oor Calvyn op te roep en studies te 
koordineer.

Die goedversorgde bundel in sterk linneband bevat bydraes van 33 bekende outeurs, 
waarvan 18 bydraes in Engels is en net minder as die helfte in Duits. Een artikel uit 
die pen van L F . Schulze oor 'Totius as Psalmberymer" (379-390) is in Afrikaans. Die 
skrywers is aan  un iversite ite  en akadem iese inrigtings in die VSA, D uitsland, 
Nederland, Skotland, Frankryk, Suid-Afrika, Korea en Japan verbonde.

Die artikels is gerubriseer onder die hoofde "Reformation und Geschichte" (4 artikels, 
waaronder Bennie van der Walt oor "The Idea of Reform), "Calvin und seine Bezie- 
hungen" (12 artikels, waar skrywers soos Johan J. Steenkam p, P ieter C. Potgieter, 
Adriaan D. Pont opval), "Reformatoren und Reformierten" (10 artikels) en "Kirche 
und Kirchenverfassung" (7 artikels, waaronder die bydraes van Pieter Coertzen en Ludi 
Schulze uit Suid-Afrika kom).

Die artikels dek ’n wye en aktuele veld van ondersoek deur uitgelese teoloe. As bewys 
daarvan dien die inhoudsopgawe;

Reformation und Geschichte

3-17 Five Views of History (Jong Sung Rhee);
18-30 The Idea of Reform (Bennie J. van der Walt);
1-39 Lernschrift in der D D R im Spiegel reformationsgeschichtlicher Jubilaen 

(Joachim Rogge);
40-51 R obert E stienne’s N ova Glossa Ordinaria. A P ro testan t Q uest for a 

Standard Bible Commentary (D.F. Wright).

Calvin und seine Beziehungen

55-68 Johannes Calvin, Periodisierung seines Lebens und Werken (Hans Scholl);
69-76 A Review of the Concept Progress in Calvin’s Institutes (J.J. Steenkamp);
77-84 The U nio Mystica and the Assurance of Faith According to Calvin (D. 

Willis-Watkins);
85-94 The Providence of God in Calvin’s Corresf)ondence (P.C. Potgieter);
95-105 Theology of Ministry in John Calvin. Jes. 59:21; Rom. 10:17; Rom. 1:16 

(Han Chul-ha);
106-116 Confession of Faith in Calvin’s Geneva (A.D. Pont);
117-129 Calvin’s Concept of the Right of Resistance - from the Viewpoint of Asia 

(Nobuo Watanabe);
130-137 Calvin’s Theological Method. The Case of Caroli (R.C. Gamble);
138-145 P opu lar R eactions to the D ebate  betw een Bolsec and Calvin (R.M . 

Kingdon);
145-156 Bucer und Calvin iiber das R echt auf W iderstand und die Freiheit der 

Stánde (Marijn de Kroon);
156-167 The Pastoral Office in Calvin and Pierre du Moulin (B.G. Armstrong);
168-178 The Visible Church. A Mixed Body or a G athered  Church of Visible 

Saints. John Calvin and W. Ames (R.C. Walton).

Reformatoren und Reformierten

181-202 ‘Es gat ein C hristenm an iiber fáld’. Die Begegnung von hum anistisch 
g ep rag te r T heologie und m itte l a lte rlich e r V olksfrom m igheit in der 
Zwinglishen Reformation (H. Feld);

203-213 The Soteriological Motive in the Eucharist Controversy (W.P. Stephens);
214-228 Martin Bucer und die Heidelberger Disputation (M. Brecht);
229-243 Die herm eneutisch-theologische G rundlage der Auffassingen Bucers zur 

Ehescheidung (H.J. Selderhuis);
244-254 Bucer zwischen den Fronten, auch nach seinem Tod. Ein ihm betreffender 

Brief van Matthias Bitter an Johann Pappus 1582/84 (J. Rott);
255-269 Die Autorschaft des Consilium admodum palemum  (C. Augustijn);
270-278 The Old Faith. Comments on One of Heinrich Bullinger’s Most Distinctive 

Treatises (E.A. Dowey);
279-290 ‘Jihad’ against Female Infidels and Satan. John Knox’s First Blast o f  the 

Trumpet. (W.I.P. Hazlett);
291-304 Die Predastination bei Hyperius (W. v a n ’t Spijker);
305-317 T auf aufsschub, Endzeiterw artung und W iedertaufe. Erwagungen zur 

Vorgeschichte des Tauferreichs van Miinster (J.F.G. Goeters).

Kirche und Kirchenverfassung

321-328 ‘... einander aufnehm en und vertragen’. Die kirchenpolitische Maxime 
Kurfiirst Friedrich Wilhelms (M. Beintker);

329-342 Presbyterial Church Government, lus Divinum, lus ecclesisasticum or lus 
Humanum? (P. Coertzen);

343-356 Die K irchen V isita tionso rdnung  fiir die G em einden  der M arkirchen 
Gesamtsynode aus dem Jahr 1824 (J. Kampmann);,

357-378 A bendm ahlslehre - A bendm ahlspraxis - A bendm ahlsgem einschaft in 
reformierten Sicht (H.H. Eber);

379-390 Totius as Psalmberymer (L.F. Schulze);
391-410 Reformierte Theologie heute - reformierte Theologie am Ende des 20 Jahr- 

hunderts (M. Welicer);
411 -428 Bibliography of Wilhelm Heinrich Neuser (P. de Klerk);
429-430 Die skrywers word kortliks bekend gestel.

Ek het oorweeg om enkele van die artikels wat my besonder getref het, kortliks uit te 
lig. Ek het egter besef dat so ’n wye veld van waardevolle inligting vir teoloe uit ver- 
skillende vakgebiede maklik skade kon ly wanneer subjektiewe voorkeur tot selektiewe 
aankondiging lei. Om elke artikel kortliks te bespreek, is ’n onbegonne taak. Die 
artikels hied insiggewende perspektiewe op die dogmageskiedenis, kerkgeskiedenis en 
selfs die diakoniologie. Die meeste artikels is toegespits op Calvyn maar ook Bucer, 
Zwingli (vgl. Stephens) en ander R eform atore word uit verskiilende hoeke belig, 
Interessant dat Eber ’n pleidooi lewer dat tafelgem eenskap by die reform atoriese 
nagmaalviering herstel moet word (bl. 368)! ’n Enkele artikel vra na die stand van die 
gerefo rm eerde  teo log ie  vandag, veral na hoe dit vandag m et reg, erbarm ing, 
G odserkenning en geregtigheid van God vir die wêreld teenoor m oralisering en 
verpolitisering gesteld is (Welker).

Die redakteur, Willem v a n ’t Spijker is aan lesers van In die Skriflig goed bekend. Sy 
betrokkenheid w aarborg reeds dat ons in hierdie ‘ekum eniese’ werk ’n magdom 
informasie oor verskiilende persone, aspekte uit die Reformasie sowel as die refor
m atoriese geskiedenis en geloof saam gebundel het. Die werk is ’n moet vir elke 
biblioteek en student wat stewige en goedversorgde artikels oor ’n wye spektrum van 
die gereformeerde teologie lees.

B. Spoelstra (Dept. Diakoniologie en Mi.ssiologie, PUCHO)

